
muhamut

kana ’ami’ami ziya nu pukatelu vulan na Pinuyumayan nu piya ziya
kanantu tatuhusan Iralratuzan kana dawa i "uma mu, puludus Ira kanantu
kavangavangan kema, zi semasahar pakasemangal zatu ulepan na vavayan
z1 merukezang kanini na “ muhamut ” na kakuwayanan.

mawmu, ini na melriput ziya mulrepus kanini na kakuwayanan mu,
mawmau na Puyuma zi na Pinaseki na mikakuwayanan ziya kana misa’ur zi
na “muhamut”.

nu puludus Ira melratuz kana dawa uri maruwadawaday Ira nani na
sararaipan mu, na ma’inayan 1 zekalr tu marangeran pakasemangal zatu
ulepan kanani na vavayan awlra, zi mukuwa i zenan kitrakera zi pangara
ziya za tu kare’a’alriyan paekan kanani na sararaipan na vavayan.

kanizu na wari na vavayan padang zi mi’aputr, mitazaw pinakavulay na
ma’iza’izangan salaw kana vavulayan nu mena’u ta. piya penalisi
pakalrazam kana temuwamuwan na temararamaw mu, masikasik kemay i
palakuwan mukuwa melaka kanantu kinitraker na ma’inayan. tu
karadikedikesay na traker zi tu patringtringaw na tawlriyulr. huhuwa!

kasahasahar a inulepunan a! huhuhuwa! huy! kema ’emuy’uy pakirev

pukezang kana hemiyalrehilr mukuwa i palakuwan. piya mu, kemirakaz lIra
semenay tremilratrilraw kanizu na ’emaya’ayam na senay, mau Ira ini na
pusa’ur kananta anger na senay.

ini na kakuwayanan kana palalisiyan za dawa ziya mu, ulra peniya
nantu pinutrepa tu pauwayan, ini na muhamut tatena’ tu pauwayan mu,
kamawan za hareman kana wari za vavayan (¥#-%* &) kema atu ikapazangal
zi pakiyarungetr na Puyuma zi na Pinaski.

harem Ira mu, mau na pakuwarelrang ta kana Sehu (¥z /) kanantu
sinasukun, mena’u ta kanta i Taiwan na karesaesayan na ’alrayan kanantu
Kinuwazu parevuwa’ za marekamelrimelri za pana’u tu kinazuwan za
pakamelri tu kakuwayanan. pakurelrang miya’ za uwasunanan za mitrima’
za wayway, zi pakurelrang kana sepasepad za merevaw a ’inavayan
pakumaw, na kadalikdikan, zi mitrima’ za wayway.

ta kurelranganay kana Pinuyumayan kanini na kemay awatr ziyan na

marepuwalraalrang murayirayip a sarayipan na anger, ta katatena’aw

tremungulr munayun ’aziya mureput nanta pauwayan i Pinuyumayan.

